
98 
 

 SYNERGY: JOURNL OF ETHICS AND GOVERNANCE 
 Volume: 02 Issue: 02 | 2022 ISSN: 2181-2616 

 

 

 

 

СУВ ВА ОЛОВ ОБРАЗЛАРИНИНГ МИФОЛОГИК ТАЛҚИНЛАРИ 

НИЗОМОВА ШОХИСТА ШОДИЕВНА 

 

Бухоро давлат университети 

Мактабгача таълим кафедраси ўқитувчиси 

 

 Аннотация: Ушбу мақолада замонавий шеъриятда сув ва олов образларининг мифологик 

талқинлари хусусида фикр юритилган. Сув ва олов билан боғлиқ қадимий мифологик 

тасаввур-тушунчалар, талқинлар бадиий ижодда сув ва олов образларининг келиб чиқиш 

ҳамда шаклланиш илдизларини очишда муҳим аҳамият касб этади. 

   Kalit so‘zlar: шеърият,маросим,оилавий-маиший маросим,тасвир,табиат ҳодисалари  

 

Сув ва олов билан боғлиқ қадимий мифологик тасаввур-тушунчалар, талқинлар бадиий 

ижодда сув ва олов образларининг келиб чиқиш ҳамда шаклланиш илдизларини очишда 

муҳим аҳамият касб этади. 

Инсоният ҳамиша ёмғир, қор, туман, шудринг ва ҳоказо сингари табиат ҳодисаларининг 

қандай содир бўлишини билишга қизиққан. Лекин буни англамай, турли мифологик 

тасаввур-тушунчаларга борган. Кўпинча табиат ҳодисаларини жонли деб тасаввур қилган. 

Одамларнинг бундай азалий қизиқишини Усмон Азим бир шеърида қуйидагича ифода этган: 

Қайдандир сепалар ёмғир, судралиб 

Туманлар ўралар бўйнимга. 

Изғирин илондай совуқ буралиб –  

Киради қўйнимга. 

Усмон Азим севги ҳақидаги шеърида севги инсонлар учун қоронғуликдан қўрқмасин деб, 

юлдузларни ёқиб қўйганини, унинг кучи билан сув булутга, булут ёмғирга, дарё денгизга 

айланажагини айтади.1 

Аввало, одамнинг пайдо бўлишига алоқадор тасаввурлар ҳам қисман сув ва оловга боғланади. 

Бу ҳақдаги афсоналарда айтилишича, инсон танаси тўрт унсурдан таркиб топган: тупроқ, сув, 

олов (нур), ҳаво. Шунинг учун инсон буларсиз яшай олмаслиги айтилади. Шоир Шавкат 

Раҳмон бир шеърида бунга ишора қилиб шундай ёзади: 

Ким эдим-у, 

                                                
1 Усмон Азим. Фонус. Шеърлар тўплами. – Тошкент, 2010. – Б.120. 

ким бўлдим энди, 

кўриб турар қуёш, сув, тупроқ. 

Кўзларимдан кўра ҳаётни 

елкаларим кўрибди кўпроқ... 

Сувга эътиқоднинг мифологик асослари шу билан белгиланадики, инсонларнинг, умуман, 

тирик мавжудотнинг сувга бўлган ҳаётий эҳтиёжи уни муқаддаслаштиришга ва 

илоҳийлаштиришга олиб келган. Одамлар унинг ҳаётбахшлигини англаб, ҳеч қачон 

тугамаслигини, абадийлигини хоҳлагани учун “оби ҳаёт”, “тириклик суви”, “мангу ҳаёт 

суви” ҳақидаги мифологик талқинларни яратганлар. “Мангу ҳаёт суви” тимсолида сувнинг 

ва табиатнинг, инсон ҳаётининг боқийлигини орзу қилганлар. Ана шу сабаб халқ оғзаки 

ижодига хос асотир, афсона ва эртакларда сув мангу ҳаёт воситаси сифатида талқин этилади. 

Ҳатто сув дунёси ўзига хос сирли олам сифатида тасвирланади.2 

Сувнинг овозини кўпчилик хуш кўради. Унинг шарқираб ёки милдираб овоз солиб оқиши 

дилларга ёқади. Инсон ана шу овозга қулоқ солиб турар экан, ундан маъно излашга ҳаракат 

қилади, аммо сув шевасини барибир тушунмайди: 

Ариқда тип-тиниқ, милдир-милдир оққан сув 

Шеваси дилимга хуш.3 

Шавкат Раҳмон “Сувлар ила мулоқот” шеърида дил ҳасратларини тинглайдиган сувдан ўзга 

ҳамфикр тополмаганидан зорланади. 

Шиллиққуртдай тўлғанар ариқ, 

Суянаман бадбуруш толга.4 

Ушбу мисраларда ариқ сувининг тўлғаниб-тўлғаниб, секин оқиши шиллиққуртнинг оҳиста 

юришига ўхшатилмоқда. 

Япон олими Масару Эмото “Сувнома” деб номланган махсус публицистик асар ҳам яратган. 

Унинг ўзбекча таржимаси “Жаҳон адабиёти” журналида чоп этилган.5 

Қадимда сувни жонлантириш асосида сув маъбудлари, сув парилари, сув девлари ҳақидаги 

мифологик тасаввур-тушунчалар шаклланган. “Сув дунёси”, “сув олами”, “сув ости 

мамлакати”, унга элтувчи “сув йўли” ҳақидаги эпик талқинлар вужудга келган. Афсона, 

эртак, достонларда сеҳрли сув, оби ҳаёт инсонни яшартирувчи, соғлик ва ёшликни қайтариб 

берувчи, кўр кўзни қайта очувчи, ҳатто ўликка қайта жон ато этувчи, мангу ҳаёт бағишловчи 

ғаройиб қудратга эга магик восита сифатида талқин қилинади ва фаол қўлланилади. 

Масалан, “Ниёзбой ва Аёзбой”6эртагида сеҳрли сув сюжет воқеалари ривожланишига таъсир 

кўрсатувчи тимсоллардан бири сифатида гавдалантирилади. Унинг ичса-да тугамаслиги, 

шифобахшлиги алоҳида таъкидланади. 

Миф ва афсоналарда олов қуёшдан узиб олиб, ерга олиб тушилгани, унинг бир бўлаги, 

парчаси экани айтилади. Шундан келиб чиқиб, кўпинча адабиётда қуёш (офтоб) ва олов 

образлари ёнма-ён келтирилади. 

                                                
2И.В.Гётё.Беҳиштнома «Мағрибу Машриқ девони.   
3 Зулфия. Лавҳа / Тонг билан шом аро. Сайланма. – Т.: Шарқ, 2012. – Б.159. 
4 Рауф Парфи. Сўнги видо. – Т.: А.Навоий номидаги Ўзбекистон Миллий кутубхонаси нашриёти, 2006. – Б.35. 

(136). 
5 Масару Эмото. Сувнома. Публицистика. – Жаҳон адабиёти. – Тошкент. – 2007. – 2010. – Б.100-134. 
6 Само тулпори. Ўзбек халқ фантастикаси. V-китоб. – Тошкент: Ёш гвардия, 1987. –Б.122. 

Ўзбек афсоналарида оловнинг пайдо бўлиши Жамшид авлодидан бўлган отбоқар Гештасп 

номи билан боғланади. У улкан бир дуб дарахти кавагида олов ёққани ва оташпарастликка 

асос солгани айтилади. Бу ўринда оловнинг дарахт билан алоқаси алоҳида эътиборни 

тортади. Ўзбек афсоналарида олов дарахт, ўз-ўзидан ёниб кетувчи дарахт – чинор ҳақида 

талқинлар учрайди.7  

Маълумки, зардуштийлик дини оловга сиғиниш билан боғлиқ. Шунинг учун зардуштийлик 

«оташпарастлар дини» ҳисобланади. Унинг муқаддас китоби «Авесто»да олов муқаддас 

ҳодиса сифатида кўрсатилади. «Авесто»да оловни ҳаром қилишдан сақланиш, уни муқаддас 

билиш, ўчирмай асраш хусусида кўрсатмалар берилган.8 Албатта, бунинг илдизи халқнинг 

«мангу олов», «ўчмас олов» ҳақидаги қарашларига ҳам бориб боғланади. Этнограф 

А.Аширов эса оловнинг осмон олови, дарахтга яширинган олов, оташгоҳларда ёниб 

турган олов, илоҳий олов, чақмоқ олови ва инсон танасига иссиқлик ва ҳаёт 

бағишловчи олов каби турли кўринишларда намоён бўлишини таъкидлайди.  

Хуллас, олис ўтмишда аждодларимизнинг сув ва олов билан боғлиқ дастлабки тажрибалари ва 

тасаввурлари уларга нисбатан ҳозирги муносабатларнинг шаклланишида ўзига хос асос 

вазифасини ўтаган. Ўзбек оилаларида сув ва оловга эътиқод қадимдан шаклланган бўлиб, қатор 

анъаналарда ҳамон давом этиб келаётир.  

